
Սիրելի՛ փոքրիկներ, ջերմորեն շնորհավորում եմ երեխաների պաշտպանության միջազգային օրվա կապակցությամբ: Մաղթում եմ, որպեսզի խաղաղությունն ու երջանկությունը լինեն ձեր մշտական ուղեկիցը, շրջապատված լինեք անհուն սիրով ու հոգատարությամբ: 

Հարգելի՛ ծնողներ, թող ձեր փոքրիկների մանկության ամեն մի օրը դառնա լուսավոր ու վառ հիշողություն: Սիսիանի համայնքապետարանի կողմից իրականացվող գրեթե բոլոր ծրագրերն, ըստ էության, երեխայակենտրոն են և միտված են մեր համայնքի բալիկների կյանքը առավել ապահով, բարեկեցիկ ու անհոգ դարձնելուն: Համայնքի նախակրթարաններում առկա խնդիրներն ու փոքրիկներին առնչվող բոլոր հարցերը մշտապես իմ ուշադրության կենտրոնում են: Մենք անում ենք հնարավոր ամեն ինչ, որպեսզի Սիսիանն ու մեր բնակավայրերը դառնան գեղեցիկ, հարմարավետ ու բարեկարգ: 

Առանձնահատուկ ուզում եմ շնորհավորել մեր կողքին ապրող, հատուկ խնամք պահանջող այն մանուկներին, ում ամեն օրը պայքար է, պայքար՝ լիարժեք ապրելու համար, մեր հասարակության ու մեզանից յուրաքանչյուրի պարտքն ու առաքելությունն է՝ սատար կանգնելու նրանց երազանքների ու նպատակների իրականացմանը: Թող որ պաշտպանված ու սիրված լինի աշխարհի ամեն մի մանուկ: 

